
Mánadagur 23. juli 2018 ·  Nr. 832 Sosialurin Hugskot og viðmerkingar – send sms til 225000

Oddagrein
Hugskot og viðmerkingar – send sms til 225000

Eirikur Lindenskov
eirikur@sosialurin.fo

Eirikur Lindenskov
eirikur@sosialurin.fo

Hugskot og viðmerkingar – send sms til 225000

NØVN SÍÐA 6

Johs. 
Andr. Næs 
til minnis

ÍTRÓTTUR SÍÐA 20-21

H71 
kannar 
knæskaðar

Seinasta tingsetan hjá hesi sam­
gongu byrjar sunnudagin – tá Løg­
tingið verður sett ólavsøkudag.

Løgtingsval verður í seinasta 
lagi 31. august næsta ár. Seinasta 
løgtingsval var 1. september 2015. 
Av tí at løgtingsval ikki kann hald­
ast sunnudag, so verður valið í 
seinasta lagi leygardagin 31. august 
2019.

Sjálvt um Aksel V. Johannesen 
aftur kann seta tingið ólavsøkudag 
næsta ár, so verður í øllum førum 
einki veruligt tingarbeiði gjørt í 
nýggju tingsetuni, tí tá koyrir val­
stríðið upp á tað harðasta, um ikki 
løgmaður og samgongan velja at 
halda løgtingsvalið eitt sindur fyrr 

– kanska í maimánaði, so valorr­
ustan ikki verður alt summarið og 
á ólavsøku.

Ilt er at siga, hvør besti mánaður 
er at halda løgtingsval í. Í mong 
harrans ár var løgtingsval hildið í 
november. Frá 1945 til 1990 vóru øll 
løgtingsval hildin í november – eis­
ini tá val var í úrtíð í 1980  og í 1990.

Í hesi øldini hava valini verið 
hildin í apríl, tvær ferðir í januar, 
eina ferð í oktober og seinast 1. sep­
tember.

Eyðvitað er sum so líka mikið, 
nær ein nýggj samgonga tekur við. 
Tað verða altíð stórar broytingar 
við eitt slíkt umskifti. Men Tað 
hevur kortini nógv at siga, nær val­

stríðið er. Tað fyrrverandi løgmað­
ur skrivaði út val á ólavsøku í 2015 
var tað ikki tí, at hann helt hendan 
dagin vera ein góðan valdag. Tað 
var tí, at hann var so kroystur av 
niðurstøðuni hjá Hans Gammel­
toft-Hansen, at hann hevði ikki 
annan møguleika enn at leggja 
kongin. 

Tað kann sjálvandi henda, at sit­
andi samgonga eisini kemur í eina 
støðu, har einki annað er at gera, 
enn at skriva út val. Men tað hevði 
verið skilagott, um samgongan – 
ella fyri tað øll tann politiska skip­
anin – legði tað soleiðis tilrættis, at 
valið verður hildið eina meira hósk­
andi tíð á árini enn fyrst í tingset­

uni og í hægstu summartíð.
Tað kundi so verið í oktober, 

men tá er tað fíggjarlógin, sum skal 
viðgerast. Tí hevði helst besta tíðin 

verið seint um várið – í apríl ella í 
mai-mánaði.

Tann møguleikan hevur løg­
maður. Vit vænta ikki, at hann fer 
at siga tað, um hann hevur hugsað 
tað. Tí tá val verður skrivað út, skal 
tað haldast í fyrsta lagi um fýra vik­
ur og í síðsta lagi um fimm vikur. 

Tí vænta vit, at hetta verður 
seinasta løgmansrøðan hjá Akseli 
V. Johannesen í hesi samgonguni.

SEINASTA RØÐAN HJÁ AKSELI

Føroyar hava í 40 ár stríðst 
fyri at fáa sjálvstøðuga um­
boðan til olympisku leikir­
nar.

Lars Løkke Rasmussen, 
forsætisráðharri, stuðlar 
føroysku royndunum at 
verða góðtikin sum ein 
olympisk tjóð, skrivar 
danska tíðindastovan Ritz­
au í morgun frá Ítróttarsam­
bandi Føroya.

–	 Sum forsætisráð­
harri í Danmark gevi eg 
stjórnarinnar fulla stuðul 
til, at Føroyar fáa limaskap 
í Altjóða Olympisku Nevnd­
ini (IOC), sigur Lars Løkke 
Rasmussen í tíðindaskrivi­
num.

–	 Sum støðan er í dag 
kunnu føroysk ítróttarfólk 
luttaka undir danska flagg­
inum, men tað vilja Føroyar 
broyta.

Síðani 1984 hava Føroyar 
havt fullan limaskap í para­
olympisku leikunum, og Lars 
Løkke Rasmussen leggur 
dent á, at Føroyar eru eitt 
sjálvstýrandi samfelag undir 
danska ríkinum.

Hetta sjálvstýrið umfatar 
millum annað mentanarlig 
viðurskifti herundir ítrótt­

arøkið, greiðir forsætisráð­
harrin frá í tíðindaskrivin­
um.

– Tí haldi eg tað vera heilt 
nátúrligt og vil eisini fegin 
hava, at Føroyar fáa fulla 
viðurkenning í Olympisku 
Nevndini á jøvnum føti við 
aðrar limir, sum hava somu 
støðu sum Føroyar, sigur 
hann.

Forsætisráðharrin fær 
stuðul bæði frá donsku, 
norsku og íslendsku olymp­
isku nevndunum, stendur í 
tíðindaskrivinum.

Afturi í 2006 hitti tá­
verandi danski mentam­
álaráðharrin, Brian Mikk­
elsen, táverandi forsetan í 
IOC, Jacque Rogge, fyri at 
tosa fyri, at bæði Grønland 
og Føroyar sluppu at luttaka 
undir egnum flaggi.

Brian Mikkelsen mátti tó 
fara av fundinum við keði­
ligum boðunum til Føroyar 
og Grønland. Sambært IOC 
skulu lond, sum kunnu lut­
taka í OL, vera góðkend av 
ST sum sjálvstøðug lond.

– Jacque Rogge helt fast 
um síni sjónarmið. Møguleik­
arnir hjá Grønlandi og Før­
oyum eru ógvuliga, ógvuliga 
smáir.

– Tað stendur beinleiðis í 
reglunum, at lond skulu vera 
góðkent av ST, so tað verður 
trupult. Eg fái ikki broytt 
reglarnar hjá OIC, men kann 
bara siga, tað sum eg haldi 
fer at gagna ítróttinum, segði 
Brian Mikkelsen á við Ritzau.

/ritzau/

Løkke stuðlar føroyskum 
OL limaskapi

Hetta verður helst seinasta 
ólavsøkan hjá hesi samgongu

Lars Løkke Rasmussen, 
forsætisráðharri, stuðlar 
føroysku roydunum at verða 
góðtikin sum ein olympisk 
tjóð

Í hesum døgum tosi eg við 
10 ára gomlu dóttir mína 
um týdningin av, at hon 
lurtar tolin og spyr, tá hon 
tosar við onnur fólk. At hon 
ikki bara bíðar eftir at siga 
sína egnu søgu. 

Kanska er hevur tað 
størri týding at læra, enn 
landalæra og rokning? At 

læra kynstrið at tosa saman 
og ikki bara læra at tosa. 
Eg hugsi, at tað at tosa frítt 
einki virði hevur í sjálvum 
sær. Um øll eru deyv, so er 
ikki neyðugt at tosa

Søren Huss, tónleikari, 
kendur úr Saybia (í 

Kynstrið at tosa og lurta

Tað var ein kend sjón, ið 
heilsaði havnarfólkum í 
morgun, tá tey kagaðu út 
gjøgnum vindeyga. Ferða­
mannaskipið Marco Polo, 
ið seinnu árini hevur vitjað 
fleiri ferðir í høvuðsstaðn­
um, lá aftur við bryggju í 
morgun. 

Hetta er longu aðru ferð í 
ár, at ferðamannaskipið vitj­
ar føroyska høvuðsstaðin. 
Fyrru ferð var 19. mai og 
kemur ferðamannaskipið 
eftir ætlan aftur 31. juli og 10. 

oktober. Í 2017 vitjaði Marco 
Polo tríggjar ferðir, meðan 
skipið var her fimm ferðir í 
2016.

Talan er um 28. vitjanina 
av einum ferðamannaskipi í 
høvuðsstaðnum í summar. Í 
yvirlitinum hjá Tórshavnar 
havn sæst, at boðað er frá 46 
vitjanum í ár.

Marco Polo er skrásett í 
Bahamas, varð bygt í 1965, er 
176 metrar langt, 23 metrar 
breitt og hevur pláss fyri 800 
ferðafólkum. 


